
Pou Piblikasyon Imedyat: 8 avril 2013 

 

GOUVÈNÈ CUOMO RAPÒTE AK DETAY $1,2 MILYA EKONOMI KI SOTI NAN GWO REFÒM KI FÈT NAN 

ASIRANS AKSIDAN TRAVAY AK CHOMAJ EKI RANTRE NAN BIDJÈ ETA KI FÈK VOTE A 

 

Gouvènè Andrew M. Cuomo te pale ak fòs detay jodi a sou $1,2 milya ekonomi pou patwon kap rive 

kòm konsekans refòm fondamantal ki fèt nan sistèm Asirans Aksidan Travay ak Chomaj (Workers’ 

Compensation and Unemployment Insurance) ki te rantre nan bidjè eta ki vote a. 

 

“Pandan plizyè ane, biznis nan New York tap goumen anba fado fòmalite ak frè sistèm asirans aksidan 

travay ak chomaj eta nou an,” te deklare Gouvènè Cuomo. “Gen dezan sa, nou te pwomèt nou tap 

reouvri pòt New York pou biznis epi transfòme klima ekonomik nou an pou rann eta nou an pi atiran pou 

moun kap kreye djòb epi diminye biwokrasi ak chaj ki pa nesesè pou biznis yo. Pandan toujou gen travay 

ki pou fèt, refòm fondamantal nan sistèm asirans aksidan travay ak chomaj yo ki te rantre nan bidjè 

2013-14 la, se yon gwo viktwa pou pou gwo ak ti biznis nan eta nou an, epi pral fè moun kap kreye djòb 

nou yo ekonomize plis pase yon milya dola.” 

 

Refòm nan Asirans Aksidan Travay: $800 Milyon Ekonomi pou Biznis pandan Avantaj pou Travayè ap 

Ogmante: 

 

Refòm nan lwa sou Asirans Asidan travay yo pral koupe frè pou patwon, ogmante avantaj minimòm pou 

travayè, epi be rekonsidere jan sistèm asirans aksidan travayè yo jere. Refòm yo pral jenere ekonomi 

rapid pou biznis konsai: 

• Bay Biznis ki Asire Pwòp Tèt yo Soulajman: Eta a pral kreye yon metòd pou ranmase 

evalyasyon anyèl nan men patwon, sa ki pral epaye patwon ki asire pwòp tèt pa yo yon montan 

$500 milyon dola anviwon. Chanjman sa pral elimine yon sistèm twò konplike ak biwokratik ki 

koute eta a ak patwon yo chè. Nouvo sistèm lan pral pote efikasite nan administrasyon epi 

pèmèt patwon yo fè previzyon.  

 

Ekonomi yo ki fèt la antanke rezilta refòm sa pou biznis ki asire pwòp tèt yo, pou chak rejyon, dekri pi ba a: 

Rejyon Economi ki Previ 

Kapital  $18.748.413 

Santral New York $25.788.853 

Finger Lakes $99.940.865 

Hudson Valley $14.695.105 

Long Island $1.528.248 

Mohawk Valley $4.672.260 

Vil New York $258.378.618 

North Country $6.959.474 

Southern Tier $38.947.703 

Western New York $30.340.462 

Total $500.000.000 

 

• Fèmti Fon pou Dosye ki Reouvri: Lwa anvan te otorize peman nan sèten reklamasyon ansyen 

ak sa ki relouvri pou fèt nan yon fon espesyal yo rele Fon pou Dosye ki Reouvri (Fund for 

Reopened Cases). Refòm Gouvènè yo fèmen fon sa, sa ki elimine nesesite pou biznis New York 

fè peman nan yon fon ki pa nesesè. 

• Ogmantasyon konpetitivite nan mache asirans aksidan travay la: Refòm Gouvènè yo vini ak 

yon seri mezi pou ogmante konpetitivite nan mache asirans aksidan travay la ki pral ede bese frè 

epi bay biznis yo soulajman.  

 

Chanjman sa yo pral diminye evalyasyon anyèl asirans aksidan travay sou biznis nan New York pou yon 

montan $300 milyon. Ekonomi yo, ki detaye pou chak rejyon, dekri pi ba a: 

Rejyon Pousantaj 

ekonomi 

Ekonomi 

Lajan 

Kapital 4,4% $13.132.845 

Santral New York 2,8% $8.257.898 

Finger Lakes 4,5% $13.441.707 

Hudson Valley 9,2% $27.495.102 

Long Island 12,5% $37.371.306 

Mohawk Valley 1,4% $4.071.596 

Vil New York 57,4% $172.109.053 

North Country 1,1% $3.244.915 

Southern Tier 2,1% $6.372.360 

Western New York 4,8% $14.503.218 

Atravè tout Eta a 100,0% $300.000.000 

Sous: New York State Department of Labor Quarterly Census of Employment and Wage, 2011 Average 

Annual Data 

• Rezoud Kriz Konfyans kay Gwoup ki pa ka peye Dèt yo: Bay yon chimen solysyon pou konpayi 

ki enplike nan kriz Konfyans nan Otoasirans Group (Group Self Insurance Trust) la pral pote 

soulajman pou 10.000 biznis nan tout Eta New York, ki aktyèlman ap trangle ak yon $850 milyon 

dèt. Kriz la soti nan pratik komèsyal malonèt kay anpil konpayi asirans ki te ofri prim bon mache 

bay konpayi, men ki pa te reyisi konsève ase fon pou peye prestasyon nan ka aksidan travay. Lè 

fwod la te dekouvri epi li te vin klè fon afektasyon espesyal yo te ensòlvab, plizyè milye biznis 

nan New York te gen pou peye frè ki souvan wo epi pa ka jere. Refòm Gouvènè a te kreye yon 

pwogram kosyònman ki pral ede patwon ki asire pwòp tèt pa yo peye dèt yo.  

• Ogmantasyon Avantaj pou Anplwaye: Refòm Gouvènè a ede anplwaye blese ki pi frajil nan 

eta a, sa ki ogmante prestasyon minimòm lan ki soti $100 rive $150. 

 

Anplis, pandan ete sa Konsèy Asirans Aksidan Travay (Workers’ Compensation Board) la pral kòmanse 

aksepte rapò aksidan pa emel kap soti nan konpayi asirans yo ak itilizasyon yon nòm nasyonal. Sa pral 

koupe nan frè fòmalite administrasyon, pote gwo amelyorasyon nan kontwòl sistèm epi bay garanti 

anplwaye blese yo ap resevwa prestasyon yo atan. Kòm konsekans refòm Gouvènè a, New York ap 

refòme pwosesis prezantasyon demann elektwonik la epi ap kapitalize sou teknoloji pou egzekite yon 

kalandriye agresif chanjman striktirèl nan sistèm asirans aksidan travay la.  

Refòm nan Asirans Chomaj: $400 Milyon Ekonomi pou Patwon pandan To Prestasyon pou Moun kap 

fè Reklamasyon ap ogmante 

 

Men sa ki genyen nan refòm ki te vote nan sistèm asirans chomaj eta a: 

• Gwo ekonomi nan peman enterè pou patwon: Kòm konsekans refòm yo, patwon pral kapab 

finn peye dèt $3,5 milya dola yo genyen pou gouvenman federal la nan lane 2016 – dezan anvan 

sa ki te planifye – sa ki diminye peman enterè pou yon montan $200 milyon.  

• Nouvo mezi pou garanti sòlvablite fonafektasyon espesyal: Patwon pral ka fè previzyon yo pa 

te janm ka fè anvan grasa yon Fon Afektasyon Espesyal UI (Unemployment Insurance (UI) Trust 

Fund) stabilize, sa kap diminye risk New York pral gen pou prete alavni pou peye reklamasyon. 

• Mezi antifwod solid: Refòm yo pral amelyore mezi prevansyon fwod UI New York la ki aksepte 

sou plan nasyonal. Apati 1ye oktòb 2013, yon moun kap fè reklamasyon ki resevwa prestasyon 

nan fwod pral gen pou peye yon penalite. Refòm lan pral bay biznis plis jisiti lè li pa chaje yo fiti 

reklamasyon anplwaye ki revoke pou move zak ouben ki demisyone volontèman. 

• Èd pou moun ki pap travay ka tounnen nan travay pi vit: Nan kad refòm lan, Depatman 

Travay pral pibliye nouvo regleman pou chèche travay pou ede moun kap fè reklamasyon yo 

jwenn travay pi vit. Regleman sa yo pral gen ladan yo itilizasyon nouvo zouti elektwonik, 

etablisman yon objektif kontak patwon chak semèn epi konsève dosye jistifikatif pou pèmèt 

moun kap fè reklamasyon an swiv evolisyon yo. 

• Ogmantasyon to prestasyon minimòm ak maksimòm pou travayè ki pap travay: Sila yo ki pèdi 

travay yo epi kap chèche travay pral gen yon ogmantasyon nan to maksimòm yo resevwa chak 

semèn la ki pral soti nan $405 rive $420 apati oktòb 2014 epi yon ogmantasyon adisyonèl pral 

kontinye epi pral endekse nan 50% salè mwayen pa semèn eta a. To prestasyon chak semenn lan 

pral ogmante soti nan $64 rive $100. Dènye fwa to yo te ogmante se te nan lane 1999. 

 

Men ekonomi ki estime pou patwon akòz refòm nan asirans chomaj pou chak rejyon: 

Rejyon Ekonomi estime 

Kapital $21.000.000,00 

Santral New York $16.000.000,00 

Finger Lakes $24.000.000,00 

Hudson Valley $41.000.000,00 

Long Island $60.000.000,00 

Mohawk Valley $8.000.000,00 

Vil New York $183.000.000,00 

North Country $6.000.000,00 

Southern Tier $11.000.000,00 

Western New York $30.000.000,00 

Atravè tout Eta a $400.000.000,00 

 

 

Manm Komisyon Depatman Travay Eta a, Peter M. Rivera te di konsa, “Grasa lidèship Gouvènè Cuomo, 

nou wè anpil siksè nan pwogram nou yo pou ede moun jwenn travay epi ede sila yo ki riske pèdi travay 

rete nan travay yo. Mezi sa yo ki te nesesè anpil pral makonnen ak pwogram nou yo ki te egziste deja 

pou konbat fwod nan travay ak tabli menm règ jwèt la pou biznis nan tout eta a.” 

 

Heather Briccetti, prezidan ak Direktè Egzekitif Business Council of New York State, Inc. te di konsa, 

“Refòm Gouvènè Cuomo te pwopoze epi lejislati eta a te vote a pral bay stabilite ki te nenesè anpil nan 

sistèm la epi bay biznis yo yon vizyon pi klè sou jesyon frè asirans chomaj yo. Li fè sa ak repeman $3,5 

milya nan dèt asirans chomaj federal, sa ki retabli sòlvabilite Fon Afektasyon Espesyal Asirans Chomaj 

eta a alontèm. Retou sòlvabilite a diminye posiblite eta a pou l ta bezwen prete nan fon afekstasyon 

espesyal federal la alavni, pandan li toujou ap bay yon ogmantasyon nan prestasyon pou moun ki pap 

travay. Nou apresye tou angajman san pran souf Gouvènè a pou korije sistèm asirans aksidan travay yo, 

amelyore mekanis evalyasyon epi rezoud pwoblèm konfyans kay gwoup ki asire pwòp tèt yo ak 

angajman Konsèy la pou kontinye fè refòm nan règlemantasyon.” 

 

Mario Cilento, Prezidan AFL-CIO nan Eta New York, te di konsa, “Nou remèsye Gouvènè Cuomo dèske li 

te elabore lwa sou asirans chomaj istorik sa epi garanti vòt li nan bidjè ane sa. Pou premye fwa depi 14 

zan, plafòn prestasyon ki vizibleman pa sifizan ki frape anviwon 40% benefisyè pral ogmante, epi pou 

premye fwa, li pral endekse pou kontinye mache. Prestasyon eta nou an pa janm tonbe pozisyon dènye 

aktyèl li a nan nasyon an nan sa ki gen pou wè ak ranplasman salè. Anplis, ak ogmantasyon 56% 

prestasyon minimòm lan, moun ki gen ti salè pral resevwa yon ogmantasyon yo te dwe yo depi lontan ki 

konsidere nivo revni yo ki te deja enstabl. Modènizasyon sistèm lan pral ede travayè ki pap travay bay 

fanmi yo bezwen primè yo epi rete nan kay yo, sa ki pral pèmèt yo konsantre sou chèche nouvo travay. 

Nou remèsye tou Gouvènè Cuomo paske li te rantre yon ogmansasyon 50 pousan nan prestasyon pou 

aksidan travay minimòm nan Bidjè Egzekitif sa epi garanti vòt li nan dènye akò a. Ogmantasyon sa, ki se 

premye ajisteman sou sizan, pral ede travayè ki blese nan djòb la viv. Lè li konbine ak ogmantasyon salè 

minimòm lan ak boustè nan prestasyon asirans chomaj minimòm lan, New York ap fè pwogrè reyèl nan 

rekonèt difikilte toulejou moun ki gen ti revni yo.” 

Brian Sampson, Direktè Egzekitif Unshackle Upstate, te di konsa, “Nou te plede pandan plizyè ane pou 

eta te vote chanjman dinamik nan sistèm asirans chomaj la ki ta rann li abòdab, previzib,ak jis pou 

patwon ak anplwaye alafwa . Grasa lidèship Gouvènè a ak ekip li, nou gen kounye a yon plan pi pral pote 

ekilib nan sistèm lan epi bese frè pou patwon. Yon lòt bagay enpòtan tou, sila yo kap resevwa 

prestasyon chomaj pral wè yon ogmantasyon nan peman yo resevwa chak semèn yo. Nou bezwen lwa 

konsa pou ede biznis nou yo leve defi konpetisyon nan yon ekonomi global grasa diminisyon frè yo epi 

jistis yap pote nan yon sistèm gouvenman ki te toujou trete yo ak fòs kote.” 

### 

 

 

 

W ap jwenn lòt nouvèl nan sit wèb www.governor.ny.gov 

Eta New York | Executive Chamber | press.office@exec.ny.gov | 518.474.8418 

 


